
ADMINISTRASYON CUOMO MANDE FANNIE MAE AK FREDDIE MAC POU YO CHANJE GID RESTRIKSYON 

KI KAPAB FRAPE VIKTIM SANDY KI GEN GWO RETA NAN PEMAN PRÈ IPOTEKÈ YO 

 

Anpil milye Moun ki Viktim nan Ouragan Sandy ki gen Prè Ipotekè yo ki jwenn Sipò Fannie ak Freddie 

Kapab Gen Reta Toudenkou yo p ap Kapab Peye nan Peman Prè Ipotekè yo 

 

Administrasyon Cuomo Mande Fannie, Freddie ak Kontwolè Regilye yo, Ajans Finans Lojman Federal 

(FHFA), pou yo Chanje Règleman yo Imedyatman 

 

Jodi a, Gouvènè Andrew M. Cuomo te anonse Administrasyon li a mande pou Fannie Mae ak Freddie 

Mac pou yo chanje gid restriksyon yo ki kapab frape anpil milye moun ki viktim Sipè-Ouragan Sandy ki 

gen gwo reta nan peman prè ipotekè yo. Règleman Fannie ak Freddie genyen kounye a kapab lakòz yon 

fanmi nòmal fòse fè yon peman final sou prè ipotekè yo pou plis pase $6.000 dola oswa sa ap lakòz 

fanmi yo wè yon reta peman chak mwa pou plis pase $500 dola oswa 50 pousan. 

 

Depatman Sèvis Finans Eta New York (DFS) te voye lèt jodi a ba direktè jeneral yo Fannie Mae ak Freddie 

Mac – ak ba kontwolè yo, Ajans Federal Finans Lojman (FHFA) - pou ankouraje yo pou chanje gid 

restriksyon yo pou pwopriyetè kay ki afekte nan Sipè-Ouragan Sandy.  

 

Gouvènè Cuomo di konsa, “Pwòp règleman Fannie ak Freddie ta kite bank yo bloke peman prè ipotekè 

yo toudenkou pou anpil milye moun ki viktim nan Sandy ki toujou ap batay pou retounen nan aktivite 

yo, pou rebati epi pou rete lakay yo. Si pa gen aksyon ki fèt, pwopriyetè kay sa yo ap tonbe nan risk pou 

kay yo tonbe nan sezi-ipotèk. Administrasyon mwen mande Fannie Mae ak Freddie Mac pou pran mezi 

imedyat pou chanje gid malonèt sa yo yon fason pou viktim Sandy yo kapab kontinye vanse nan chemen 

pou yo retounen nan aktivite yo, olye yo mete yo nan sitiyasyon pou rekòmanse”.  

 

Gid Fannie Mae ak Freddie Mac genyen kounye a kapab fòse moun ki viktim nan Sandy ki te resevwa 

peryòd “egzanpsyon” sou peman prè ipotekè yo apre ouragan an pou fè re-peman final imedyatman 

pou tout kantite lajan soulajman yo te resevwa oswa y ap wè yon reta imedyat nan peman prè ipotekè 

mansyèl yo.   Lèt DFS la mande pou Fannie Mae, Freddie Mac, ak FHFA bay yon repons rapid konsènan 

bezwen ijan pwopriyetè kay yo. 

 

Benjamin M. Lawsky, Sipè-Entandan Sèvis Finans, di konsa, “Nou te travay avèk Fannie Mae ak Freddie 

Mac lontan pou abòde pwoblèm lè gid yo ta gen nuizib pou viktim Sandy yo yon fason malonèt, epi nou 

espere y ap fè sa ki bon ankò fwa sa a. Li enpòtan pou konpayi sa yo pran mezi imedyat yon fason pou 

viktim Sandy yo pa bloke nan fòmalite pandan y ap kontinye travay di pou repare kay yo ak rebati lavi yo.” 

 

Administrasyon Cuomo – avèk DFS – te jwenn yon akò avèk yon kantite bank ak ajans rekouvreman prè 

ipotekè nan fen ane 2012 la pou ofri yon peryòd egzanpsyon pou pwopriyetè kay ki afekte nan Sipè-

Ouragan Sandy. Kounye a peryòd egzanpsyon an kòmanse fini, DFS resevwa rapò ak plent sou plan 

ranbousman yo ofri pwopriyetè kay yo. Nan anpil ka, menmsi bank yo ak ajans rekouvreman yo ofri yon 

pwolongasyon nan dire prè a oswa nan chwa peman ki pa gen enterè akòz fen prè a, bank yo ak ajans 

rekouvreman yo rapòte yo kapab sèlman ofri chwa sa yo pou prè yo posede dirèkteman yo. Yo te site 

restriksyon fòmèl Fannie Mae ak Freddie Mac sipòte sou prè yo yon fason pou anpeche yo ofri chwa sa 

yo pou tout pwopriyetè kay yo. 

 

Pou ede rezoud pwoblèm sa a, Administrasyon Cuomo ankouraje Fannie Mae ak Freddie Mac pou bay 

bank yo ak ajans rekouvreman yo fleksibilite pou trete ranbousman egzanpsyon an sou prè Fannie Mae 

ak Freddie Mac pou moun ki te viktim nan Sandy menm jan avèk bank ak ajans rekouvreman yo trete 

ranbousman yo pou prè yo posede dirèkteman. Lè yo bay konsèy sa yo, Fannie Mae ak Freddie Mac ta 

swiv dabò sa yo te mete la nan mwa fevriye 2013, lè konpayi sa yo - avèk ankourajman Administrasyon 

Cuomo - te egzije bank yo ak ajans rekouvreman yo pou aplike règleman pou rezoud reklamasyon yo sou 

prè Fannie Mae ak Freddie Mac ki annamoni avèk règleman ki itilize nan prè yo posede dirèkteman yo.  

 

Administrasyon Cuomo te travay di nan yon kantite domèn pou diminye fòmalite pou pwopriyetè kay ki 

afekte nan Sipè-Ouragan Sandy. Yon ankèt DFS te fè jwenn anpil moun ki viktim nan Sipè-Ouragan Sandy 

ki resevwa chèk pou reklamasyon asirans yo nan yon pwoblèm yo pa prevwa: chèk yo bay an komen pou 

pwopriyetè kay yo ak bank oswa ajans prè ipotekè pwopriyetè kay yo, pou mande apwobasyon bank yo 

pou chèk la anvan pwopriyetè kay la ka jwenn lajan an. Nan mwa desanm 2012, Depatman Sèvis Finans 

ak bank prensipal yo te jwenn yon akò ki te amelyore sitiyasyon an lè yo fasilite distribisyon chèk yo 

davans pou pwopriyetè kay yo. Depatman an te voye lèt tou ba bank yo ak ajans rekouvreman prè 

ipotekè yo nan mwa fevriye 2012 pou pwopoze yon seri pi bon pratik pou ede jwenn sekou pou 

pwopriyetè kay yo pi vit. 

 

Menmsi pifò bank yo ak ajans rekouvreman yo te reponn pou chanjman sa yo ak chwazi ritm lan, DFS te 

fè yon lòt ankèt nan mwa mas 2013, epi li te idantifye dis bank ki gen pi grav estatistik ki konsène peman 

reklamasyon asirans yo ba viktim Sipè-Ouragan Sandy yo epi li te ankouraje yo pou yo fasilite 

debousman lajan an ba pwopriyetè kay ki afekte yo. Pou kounye a, Sipè-Entandan Lawsky yon fwa ankò 

te ankouraje bank yo ak ajans rekouvreman prè ipotekè yo pou mete anplas pi bon pratik DFS te sijere 

nan lèt li te voye bay yo nan mwa fevriye 2012.  

Men kèk nan pi bon pratik sa yo: 

 

1. Pibliye enfòmasyon yo aklè, ki fasil pou jwenn sou sitwèb yo ki dekri pwosedi ki obligatwa pou bay 

lajan an, bay kopi fòm ki obligatwa yo, epi bay lis enfòmasyon pou pran kontak dirèk pou reprezantan 

kliyan yo. 

2. Deziyen yon sèl pwen kontak pou pwopriyetè kay yo.  

3. Imedyatman bay tout lajan konpayi asirans yo deziyen kòm fon pou “ijans” oswa “avans”. 

4. Aksepte yo bay dokiman ki obligatwa yo nan faks oswa nan imèl. Faks ak imèl ki asosye avèk Ouragan 

Sandy ta dwe gen yon nimewo faks ak imèl apa ki deziyen pou fasilite pwosesis la. 

5. Diminye kantite dokiman obligatwa yo nèt pandan chak faz reparasyon an. 

6. Kenbe tout lajan asirans lan nan yon kont eskwo ki bay enterè pou avantaj pwopriyetè kay yo. 

7. Travay sou tout kourye yo nan jou yo resevwa yo.  

8. Depi yo resevwa dokiman ki ranpli yo, bay lajan an nan jou yo resevwa dokiman yo. 

9. Sizoka yo resevwa dokiman ki pa fin byen ranpli, fè pwopriyetè kay la konnen sa imedyatman avèk 

eksplikasyon ki detaye sou lòt egzijans yo. 

10. Pou bank ki gen filyal yo, aksepte dokiman yo epi apwouve chèk yo nan tout adrès filyal yo. 

11. Kote yo pa kapab bay lajan an pèsòn nan yon adrès filyal, repati lajan an nan transfè elektwonik 

oswa nan livrezon nan yon jou. 

12. Egzije enspeksyon sèlman si gid envestisè a egzije sa espesyalman. 

13. Kote enspeksyon obligatwa, deplwaye enspektè nan de (2) jou ki vini apre lè yo vin konnen demann 

pwopriyetè kay la pou enspeksyon an. 

14. Fè tout enspeksyon yo avèk depans ajans prè ipotekè a.  

15. Depi yo resevwa prèv ki montre pwopriyetè kay la ap chèche jwenn ranbousman pou lajan an 

sèlman ki deja depans nan reparasyon kay la, bay chèk la oswa transfè elektwonik lan dirèkteman epi 

pou pwopriyetè kay la sèlman. 

16. Toujou gen ase anplwaye pou respekte tout pratik ki endike anwo a.  

